
Tunumi qilalukkat qernertat pillugit Naalakkersuisunut apeqqut nr. 14-imut 
akissuteqaat 

Inatsisartut suleriaasianni § 37, imm. 1 naapertorlugu apeqqutinik Naalakkersuisunut 
nassiussaqarsimavutit, Tunumi qilalukkat qernertat pillugit. Apeqqutitit uanga 
suliassaqarfinnut akisassanngortinneqarput. 

APNN-imit Pinngortitaleriffik (PI) qinnuigineqarsimavoq apeqqutit taakku marluk 
akissuteqarfigeqqullugit imaattunillu akissutinik tigusaqarpoq: 

1-imut) Naalakkersuisut uppernarsarsinnaavaat, Tunumi qilalukkanik qernertanik 
kisitsisoqarniartoq 2016-mi? 

PI-p ilisimatitsissutigaa Tunumi aasamut qilalukkanik qernertanik kisitsinissaq 
pilersaarutaasoq siulersuisunit februarimi missingersuutit akuersissutigineqassappata. 

2-mut) Pinngortitaleriffiup qilalukkanik qernertanik 2016-miik 2020-mut 
pisassiissuteqarnissamik siunnersuinera allannguuteqassamaarpa Tasiilaq aammalu 
tttoqqortoormiit eqqarsaatigalugit, imatut paasillugu: nutaamik kisitsisoqareerpat? 

PI-imit uppernarsarneqarpoq, taamaattoqassasoq, suleriaaserli sivisusinnaasoq. PI-imit 
ilanngullugu nalunaarutigineqarpoq, paasissutissat misissoqqissaarneqassasut 
tamatumalu kingorna uppernarsarneqassasut aammalu NAMMCO-mi1 

lIisimatuussutsikkut Komite-mit aamma NAMMCO-mi Siunnersuisoqatigiinnit 
akuersissutigineqassasut. Tullianik NAMMCO/JCNB-imit qilalukkanik qernertanik 
qaqortanillu nalilersuineq pilersaarutigineqarpoq 2017 -imi, taamaasilluni Tunumi 
uumasoqassutsikkut siunnersuineq nutaaq naatsorsuutigineqarsinnaassalluni 2017 -ip 
aallarti laarnerani pisinnaasussatut. 

